Рус мәктәпләренең татар төркемнәрендә укучылар өчен 

республика олимпиадасы биремнәре (2011-2012 нче уку елы)

9 нчы сыйныф
I. Сингармонизмга буйсынмаган 10 сүз языгыз.

II.  Тестлардагы берәр дөрес җавапны билгеләгез.

I. Татар һәм рус телләрендә булган [а], [о], [ы] сузыклары турындагы дөрес фикерне табыгыз.

 1. Бер төрле языла һәм әйтелә. 2. Төрлечә әйтелә, бер төрле языла.    3. Төрлечә әйтелә һәм языла.   4. Төрлечә языла, бер төрле әйтелә.

II. Татар телендә аерым хәрефләр белән белдерелми торган авазлардан гына торган рәтне күрсәтегез.

 1. [в], [з], [д], [т].  2. [б], [п], [р], [ф]. 3. [җ],[ң], [һ], [м]. 4.w], [къ], [гъ], [`].

II. Бирелгән сүзләрдә ирен ассимиляциясе  күзәтелмәгән очракны билгеләгез.

  1. Урамнар.  2. Көнбатыш.  3. Төнбоек.  4. Унбиш.

Ш. Ялгызлык исемнәрне кайсы фән өйрәнә?

1. Гидронимика. 2. Топономика. 3.Ономастика. 4. Диалектология.

IV. Телдәге сүзләрнең килеп чыгышын өйрәнүче фән –

1. Морфология. 2. Этимология. 3. Фонетика. 4. Лексикология.

V.  Лексикография терминына бирелгән ялгыш аңлатманы күрсәтегез.

  1. Сүзлекләр төзү турындагы фән.  2. Сүзлекләрнең төрләрен өйрәнү турындагы фән.  3. Сүзләрне сүзлекләргә урнаштыру үзенчәлекләрен өйрәнә торган фән.  4. Сүзләрнең килеп чыгышын өйрәнә торган фән.

VI.  Мәгънәле кисәкләргә ялгыш бүленгән сүзләрне табыгыз.

1. Эш-лә-де, кил-сен-нәр.  2. Ил-ен-дә, сөй-лә-мә-дек.  3. Югары-рак, кыз-чык-лар-дан.  4. Сөен-еч-ле-рәк, дәфтәр-ләр-ем-дә.

VII.  Бу көмеш кыңгырауларның кичке яңгыраулары әллә нишләтә күңелне... (Ф.Кәрим) җөмләсендәге билгеләнгән сүзгә дөрес морфологик анализны табыгыз.

  1. Исем, күплек санда, тартымсыз, иялек килешендә, җөмләдә аергыч булып килгән, тамыр сүз.  2. Исем фигыль, күплек санда, тартымсыз, иялек килешендә, җөмләдә аергыч булып килгән, ясалма сүз.  3. Исем, уртаклык исем, күплек санда, тартымсыз, иялек килешендә, җөмләдә тәмамлык булып килгән, тамыр сүз.   4. Исем фигыль, барлыкта, күплек санда, иялек килешендә, җөмләдә ия булып килгән, тамыр сүз.

VIII. Төшем килешендәге исемнең аерымланган хәл составында килгән очрагына туры килгән җөмләне табыгыз.

1. Хафиз ялга каршы ике генә сәгатен укытты да район үзәгенә китте. (С.Шакир) 2. Укый торган китабын куеп, Гөлшаһидә төнге авазларга колак салды. (Г.Әпсәләмов) 3. Атымны учак яктысына китереп бәйләдем дә мин дә малайлар арасына чүгәләдем. (Г.Бәширов) 4. Шәрифулла кулларын йодрыклаган, тешләрен кыскан, ә ут шикелле янган күзләрендә аның чамасыз ачу бар иде. (А.Шамов)

IX.  Билгеләү алмашлыгының гомумиләштерүче сүз булып килгән очрагын күрсәтегез.

1. Монда алар өч кеше тора икән: ак сакаллы дагстанлы карт, бер Россия татары һәм бер авыру хатын. (Ш.Камал) 2. Як-яктагы стенадан берьюлы өч сугышчы карый: гражданнар сугышы солдаты, Бөек Ватан сугышы солдаты, бүген тыныч тормышны саклаучы солдат. (Г.Ахунов) 3. Әнә киң яланнар, әнә уйсу болыннар, әнә зур урманнар - һәммәсе яшәреп утыралар. (Г.Ибраһимов) 4. Идарә членнары - ферма мөдире тавык караучы Ниса апа һәм  янгын сараенда эшләүче Гыйльметдин бабай - башларын түбән иеп тын гына утырдылар. (А.Гыйләҗев)

X. Бирелгән кушма җөмләнең төрен дөрес аңлаткан фикерне билгеләгез.

Чана юлы төшүгә ышаныч тәмам ныгып җиткәч, Бәдри абзый атны кунак чанасына җикте. (Ә.Фәйзи)

1) Тиңдәш иярүле күп иярченле кушма җөмлә. 2) Тиңдәш түгел иярүле күп иярченле кушма җөмлә. 3) Бер-бер артлы иярүле күп иярченле кушма җөмлә. 4) Дөрес җавап бирелмәгән.

III. Саннар кергән мәкаль-әйтемнәр языгыз.

IV. Сөйләм хаталарын төзәтегез.
1. Еллар алышына. 2. Хәвефле йөкләр ташучы машина. 3. Ел азагы. 4. Гомеребезнең тагын 365 көнен алган бу ел. 5. Һәр ел бер-берсеннән аермалы. 6. Куанычлы мизгелләр  тәэсирлекләре ягыннан тискәреләреннән калыша. 7. Аксеновның музей-йорты. 8. Махсуслашкан кибетләр.

V. Хикәяне укыгыз. Аннан соң бирелгән тестларда берәр дөрес җавапны билгеләгез.

Иң кадерле кешем

1) Дөньяда һәркемнең иң кадерле кешесе була. 2) Ул тормышыңның иң авыр минутларын да, бәхетле мизгелләрен дә уртаклаша. 3) Аның сүзләре җанга дәва бирә, күзләре ышаныч һәм өмет өсти.

4) Әнием – дөньядагы иң кадерле, якын кешем. 5) Күңелем тулган чакларымда, әниемнең җылы сүзләре мине юата, дәрт һәм рух өсти. 6) Күңелемне шатлык биләп алса, әнием аны да ихлас күңеленнән уртаклаша. 7) Мәктәптән канатланып кайтканда, әниемнең йөзе кояш кебек  балкый. 

8) Еллар аның кара бөдрә чәчләренә чал керткән, кайгы-хәсрәт битләренә җыерчыклар өстәгән. 9) Язмыш аны төрлечә сыный. 10) Әмма ни генә булмасын, әнием безне, кешедән ким булмасыннар дип, аякка бастырырга, чын кеше итәргә тырышкан. 11) Ул безнең өчен яши. 12) Әнием – җирдәге фәрештәм. 13) Әнием – безнең горурлыгыбыз һәм таянычыбыз. 14) Рәхмәт сиңа, әнием! 15) Без бәхетле тик син барда! 16) Әнием дип әйтүдән дә олырак бәхет юк дөньяда!

(“Ялкын” журналыннан)

1. Алгы рәт сузыкларыннан гына торган сүзләрдән төзелгән җөмләне күрсәтегез.

1) Әмма ни генә булмасын, әнием безне, кешедән ким булмасыннар дип, аякка бастырырга, чын кеше итәргә тырышкан. 2) Ул безнең өчен яши. 3) Әнием – җирдәге фәрештәм. 4) Әнием – безнең горурлыгыбыз һәм таянычыбыз.


2. Кайсы җөмләдә сингармонизмга буйсынмаган сүз бар? 

1) Күңелем тулган чакларымда, әниемнең җылы сүзләре мине юата, дәрт һәм рух өсти. 2) Күңелемне шатлык биләп алса, әнием аны да ихлас күңеленнән уртаклаша. 3) Мәктәптән канатланып кайтканда, әниемнең йөзе кояш кебек  балкый. 4) Еллар аның кара бөдрә чәчләренә чал керткән, кайгы-хәсрәт битләренә җыерчыклар өстәгән.


3. Кайсы  җөмләдә ирен гармониясенә буйсынган сүз бар?

1) Әнием – безнең горурлыгыбыз һәм таянычыбыз. 2) Рәхмәт сиңа, әнием! 3) Әмма ни генә булмасын, әнием безне, кешедән ким булмасыннар дип, аякка бастырырга, чын кеше итәргә тырышкан. 4) Ул безнең өчен яши.


4. Ассимиляция күренеше күзәтелгән сүз булган җөмләне билгеләгез.

1) Дөньяда һәркемнең иң кадерле кешесе була. 2) Ул тормышыңның иң авыр минутларын да, бәхетле мизгелләрен дә уртаклаша. 3) Аның сүзләре җанга дәва бирә, күзләре ышаныч һәм өмет өсти. 4) Әнием – дөньядагы иң кадерле, якын кешем.

5. Язмыш аны төрлечә сыный җөмләсендәге юлдан-юлга күчерергә ярамый торган сүзне күрсәтегез.

1) Язмыш; 2) аны;  3) төрлечә; 4) сыный.


6. Кайсы җөмләдә ике аваз кушылмасыннан торган  хәреф юк?

1) Еллар аның кара бөдрә чәчләренә чал керткән, кайгы-хәсрәт битләренә җыерчыклар өстәгән. 2) Язмыш аны төрлечә сыный. 3) Әмма ни генә булмасын, әнием безне, кешедән ким булмасыннар дип, аякка бастырырга, чын кеше итәргә тырышкан. 4) Дөрес җавап бирелмәгән.

7. Кайсы җөмләдәге сүзләрнең әйтелеше белән язылышы туры килә? 
1) Ул тормышыңның иң авыр минутларын да, бәхетле мизгелләрен дә уртаклаша. 2) Аның сүзләре җанга дәва бирә, күзләре ышаныч һәм өмет өсти. 3) Ул безнең өчен яши. 4) Без бәхетле тик син барда!


8. Кайсы җөмләдә тамыр+модальлек кушымча+бәйләгеч кушымча+бәйләгеч кушымча калыбына туры килгән сүз бар?

1) Күңелем тулган чакларымда, әниемнең җылы сүзләре мине юата, дәрт һәм рух өсти. 2) Күңелемне шатлык биләп алса, әнием аны да ихлас күңеленнән уртаклаша. 3) Мәктәптән канатланып кайтканда, әниемнең йөзе кояш кебек  балкый. 4) Язмыш аны төрлечә сыный.


9. Кайсы җөмләдә тамыр+ясагыч кушымча+бәйләгеч кушымча+бәйләгеч кушымча калыбына туры килгән сүз бар?

1) Әнием – дөньядагы иң кадерле, якын кешем. 2) Аның сүзләре җанга дәва бирә, күзләре ышаныч һәм өмет өсти. 3) Ул тормышыңның иң авыр минутларын да, бәхетле мизгелләрен дә уртаклаша. 4) Күңелем тулган чакларымда, әниемнең җылы сүзләре мине юата, дәрт һәм рух өсти.

VI. Алдагы биремнәргә хикәядәге җөмләләрдән дөрес җавапларны табып языгыз.

1. 4 нче, 6 нчы җөмләләрдән алынма сүзләрне табып языгыз.

Җавап: .................


2. 7 нче  җөмләдән фразеологик әйтелмәне языгыз.

Җавап: ..................


3. I, II, III зат тартым белән төрләнгән исемнәргә берәр мисал языгыз.

Җавап: .............


6. Гади, чагыштыру һәм артыклык дәрәҗәсендәге сыйфатларга берәр мисал языгыз.

Җавап: ............


7. Урын рәвеше белән охшату-чагыштыру рәвешен табып языгыз.

Җавап: .............


8. Хикәядән баш, иялек, юнәлеш, төшем килешләрендәге алмашлыкларны табып языгыз.

Җавап: ..............


9. Төрле фигыль төркемчәләренә берәр мисал языгыз, төркемчәләрен күрсәтегез.

Җавап: ..............


10. 5 нче, 8 нче, 10 нчы җөмләләрдән йөкләтү юнәлешендәге фигыльләрне табып языгыз.

Җавап: ..............


11. 2 нче, 3 нче җөмләләрдән җыючы теркәгечләрне языгыз.

Җавап: ...............


12. 2 нче җөмләне сүзтезмәләргә таркатыгыз.

Җавап: .............


13. Синтетик иярчен шарт җөмләле кушма җөмләне табып, номерын языгыз.

Җавап: ..............


14. 15 нче җөмләнең төрен языгыз.

Җавап: ...............


15.  6 нчы җөмләдән рәвеш хәле булып килгән исемне табып языгыз.

Җавап: ................


16.  Дә сүзенең җыючы теркәгеч һәм көчәйтүче кисәкчә буларак кулланылган җөмләләрнең номерларын языгыз.

Җавап: ....................

VII . Хикәядә тыныш билгеләреннән сызыклар  очрый. Алар ни өчен куелган? Җавабыгызны хикәядәге җөмләләр белән раслагыз.


Сызык тагын нинди очракларда куелырга мөмкин? Фикерегезне мисаллар белән ныгытыгыз.

VIII. Әниегезне 8 нче Март бәйрәме белән котлау тексты языгыз. (4-5 җөмлә) 
2

